
БӘЙГЕЛӘР

WorldSkills International -  
коммерция белән бәйле 
булмаган халыкара ассо
циация. Аның максаты бу
лып, бөтен дөнья буенча 
халыкара ярышлар үткә
реп, һөнәри әзерлек һәм 
һөнәрчелек статусын һәм 
стандартларын күтәрү, эш
че һөнәрләренең дәрәҗә
сен һәм һөнәри белемне 
үстерү булып тора.

2011 елның октябрендә Стра
тегик инициативалар агентлыгы
ның күзәтү советы тарафыннан 
«Эшче һөнәрләре буенча Милли 
чемпионат үткәрү» проекты хуп
ланды. Шул ук агентлык һәм Рос
сия Мәгариф һәм фән министр
лыгы инициативасы буенча, 2012 
елның апрель аенда Россиягә ас
социация Президенты Саймон 
Бартли сәфәр кылды. Нәтиҗәдә 
Россия WorldSkills International ха
лыкара ассоциациясе составына 
кертелде. 2013 елда «WorldSkills 
Russia-2013 Милли чемпионаты» 
I бөтенроссия конкурсы Тольятти 
шәһәрендә үтте, 2014 елда чем
пионатның икенчесе Казанда уз
ды. Тольяттида җиңүчеләр Россия 
командасын -  Германиядә, Казан
да җиңүчеләр Франциядә тәкъ
дир иттеләр.

18 мартта Сарман аграр көлли- 
яте базасында «Тракторчы-меха- 
низатор» компетенциясе буен
ча WorldSkills Russia региональ 
чемпионатының сайлап алу туры 
үткәрелде. Татарстанның көлли- 
ятләрендә һәм техникумнарында 
мондый ярышлар февраль аен
да башланды.

Автотрактор паркында узган 
ярышларда республиканың 25 
районыннан студентлар катнаш
ты. Сарман районы данын аграр 
көллият студенты Артур Шәймәр-

Эшче һөнәрләрнең дәрәҗәсе үсә

Күбрәк фотоларны sarman-rt.ru Cs сайтыннан карагыз.

данов яклады. Артур, иң күп балл 
(94) җыючы булса да, чемпионат
ның сайлап алу туры хуҗалары 
ягыннан буларак, конкурстан тыш 
чыгыш ясады.

Студентлар дүрт модульдә көч 
сынаштылар: «МТЗ-82.1» тракто
рының электр җиһазларының 
техник яраксызлыкларын билге
ләү һәм аларны бетерү», «МТЗ- 
82.1» тракторының двигателен 
тукландыру системасына техник 
хезмәт күрсәтү», «Д-243» двига
теленең газ тарату механизмы
на техник хезмәт күрсәтү», «Трак
торны фигуралы йөртү». һәрбер 
модульгә экспертлар билгеләнгән 
иде: Тукай районы Новый посе
логы урта гомуми белем бирү

мәктәбе директоры Булат Мәх- 
мүтов, «Җ әлил»агрофирмасы- 
ның баш инженеры Марат Хә- 
лиуллин, Зәй политехник көлли- 
ятенең укыту практикасы буенча 
директор урынбасары Фаяз Вә- 
лиуллин һәм дәүләт техник күзәт- 
челеге идарәсенең Сарман ра
йоны бүлеге начальнигы Аль
берт Сәлахов. Сарман аграр көл- 
лияте укытучысы Илшат Гәрә- 
ев эксперт-методик советның рә
исе, ярышларның өлкән экспер
ты булды. Чемпионатның сайлап 
алу турын оештыруда Сарман аг
рар көллияте директоры Зөбәер 
Әһелтдинов һәм аның урынба
сары Илф ат Н игъ м әтулл ин , 
көллият укытучылары һәм мас

терлары Рөстәм Мәүләвиев, Фә
нис Мөхәммәтшин, Ринат Гыйль- 
фанов, Айрат Гарипов, Фәрхәт 
Исмәгыйлев һәм Динар Сәгый- 
тев катнаштылар.

Артур Шәймәрдановның кон
курстан тыш катнашуын истә то
тып, ярышларда беренче урын 
93 балл җыйган Балык Бистәсе 
агротехник техникумы студенты 
Рамазан Гыймаевка бирелде. 
Кукмара аграр көллиятендә бе
лем алучы Рөстәм Гайфетдинов, 
90,5 балл җыеп, икенче урынга 
лаек булды, Зәй политехник көл- 
лияте студенты Алексей Конд
ратьев 90 балл белән өченче 
урынны алды.

Аерым номинацияләрдә җиңү
челәр дә билгеләнде. «МТЗ-82.1» 
тракторының электр җиһазлары
ның техник яраксызлыкларын 
билгеләү һәм аларны бетерү» 
номинациясендә Лениногорск по
литехник көллиятенең Азнакай 
филиалында укучы Рамил Ла- 
тыйфуллин, «МТЗ-82.1» тракто
рының двигателен тукланды 
ру системасына техник хезмәт 
күрсәтү» номинациясендә Арча 
агросәнәгать һөнәри көллияте сту
денты Илназ Әхмәтханов, «Д-243» 
двигателенең газ тарату меха
низмына техник хезмәт күрсә
тү» номинациясендә Алексей 
Кондратьев, «Тракторны фигу
ралы йөртү» номинациясендә 
Саба аграр көллияте студенты 
Галинур Ваесов җиңделәр.

Апрельдә ярымфиналга йомгак 
ясау кысаларында Милли чемпи
онатның финалында катнашучы
лар билгеле булачаклар. Эшче 
һөнәрләре буенча ярышларның 
ахыргы сериясе май аенда Ка
зан шәһәрендә үтәчәк.

Илназ СИРАЕВ

чәршәмбедән 
чәршәмбегә

Рубрикабыз геройлары -  
яшәү рәвешләрен үрнәк 
итәрлек, тырыш хезмәтлә
ре өчен республика, ра
йон җитәкчелегенең бү
ләкләренә лаек булган, 
төрле дәрәҗә бәйгеләрдә 
уңыш яулаган шәхесләр.

Рәфидә Диярова

Мөслим районының Мәл- 
ләтамак авылында туы п-үс
кән кыз, 1980 елда Казан ко
о п е ра ти в  те хн и кум ы н  тә 
мамлый һәм юллама белән 
Сарман райпосына эшкә ки
лә. Киләчәк язмышы Сарман 
белән бәйләнер дип, ул  , 
бәлки, уйламагандыр да. Әм
ма райпога шулай ук юлла
ма буенча эшкә килгән Ма
мадыш егете Дамир белән 
гаилә корып, алар Сарман
да яшәп калалар, балалар 
үстерәләр, бүген инде онык
лар сөяләр.

Рәфидә товар белгече бу
лып эшли, соңрак универмаг 
директоры була. 2006 ел
дан исә Рәф идә эш м әкәр 
Н ур у л л и н д а  өлкән  то в а р  
белгече булып эшли. Эшен 
җиренә җиткереп башкара ул, 
нәтиҗәсе -  район С оветы 
ның, Татпотребсоюз һәм Рос- 
потребсоюзның Мактау гра
моталары белән бүләкләнүе. 
Ә 2010 елда РФ Кулланучы
лар җәмгыятьләренең үзәк 
берлегенең «За доблестный 
труд» күкрәк билгесенә лаек 
була. Менә юбилее уңаеннан 
да аңа м униципаль район 
Советының Мактау грамота
сы тапшырылды.

